
Haitian Creole 

 

Pou Piblikasyon Imedyat: 17 me 2012 

GOUVÈNÈ CUOMO ANONSE ETA NEW YORK PRAL METE YON PWEN FINAL NAN EGZIJANS POU FÈ 
ANPRENT DIJITAL POU MOUN K AP RESEVWA AVANTAJ KOUPON POU ACHTE MANJE 

 

Gouvènè a Respekte Pwomès li te Fè nan Diskou sou Sitiyasyon Eta a pou Retire Anpèchman nan 
Patisipasyon nan Pwogram Koupon pou Achte Manje 

 

Nouvo Sistèm Anti-Fwod ki Koute Mwens Lajan epi ki pi Efikas nan Anpeche Abi pase Anprent Dijital la 

 

Jodi a, Gouvènè Andrew M. Cuomo te anonse Eta New York pral mete yon pwen final nan egzijans pou 
fè anprent dijital pou tout moun ki aplike pou koupon pou achte manje ak pou moun k ap resevwa 
avantaj sa a, pou ede senplifye pwosesis aplikasyon an, epitou pou retire yon anpèchman pou redui 
grangou pami timoun ak adilt eta a.  
 
Toupatou nan eta a, yon timoun sou 6 ap viv nan kay kote pa gen ase manje sou tab la. Epoutan 30 
pousan Nouyòkè ki kalifye pou koupon pou manje — plis pase 1.4 milyon moun — pa resevwa yo, sa ki 
kite plis pase $1 milya dola nan lajan federal yo pa reklame chak ane. Nan Diskou li sou Sitiyasyon Eta a 
pou ane 2012 la, Gouvènè Cuomo te pwomèt ogmantasyon patisipasyon nan pwogram koupon pou 
achte manje, tankou eliminasyon anpèchman nan patisipasyon an, epitou eliminasyon konsekans ki 
asosye avèk pwogram nan. Eliminasyon egzijans pou anprent dijital la pral fè li pi fasil pou plis Nouyòkè 
ki nan nesesite aplike pou avantaj koupon pou achte manje. 
 
Gouvènè Cuomo di konsa, “Pa janm gen yon eskiz pou kite yon timoun nan New York al kouche grangou. 
Pandan twò lontan, egzijans pou fè anprent dijital pou moun ki kalifye pou avantaj koupon pou achte 
manje te kreye yon anpèchman ki pa nesesè pou yo patisipe nan pwogram nan, sa ki lakòz yon 
konsekans negatif, epitou sa ki lakòz manje pa ale sou tab pou moun ki nan nesesite yo. Lè nou elimine 
anpèchman sa a, plis Nouyòkè ki nan nesesite ap kapab jwenn avantaj yo merite san yo pa gen pou 
konfòme yo avèk egzijans sa a ki pa nesesè epitou ki anmèdan pou yo.” 
 
Kevin Concannon, Sou-Sekretè pou Sèvis Manje, Nitrisyon, ak Konsomatè nan Depatman Agrikilti Etazini, 
di konsa, “Mwen bat bravo pou aksyon Gouvènè Cuomo jodi a poutèt li entèdi anprent dijital la. Karant-
uit (48) Eta yo aplike fason efikas ak mwen akablan pou anpeche fwod. Sa a se yon etap ki enpòtan pou 
ofri avantaj koupon pou achte ki fasil pou jwenn, epi ki administre yon fason efikas pou Nouyòkè kalifye 
ki pa touche ase lajan. Sa kapab fasilite tou fado administratif pou ajans yo ak pou kliyan yo.” 

Kadinal Timothy Dolan di konsa, “Gouvènè Cuomo pran yon mezi enpòtan jodi a, senpleman lè li fè sa ki 
bon. Eritaj jideyo-kretyen nou anseye nou lè moun pòv ki pami nou ap chèche èd, nou pa dwe sispèk yo 
imedyatman. Nou pa imilye yo; nou ede yo. Mesaj nou voye jodi a sèke nan Eta New York, pa gen lawont 
nan bezwen yon koutmen pou tèt ou oswa pou pitit ou yo. Ou mèt konte sou rekonesans mwen ak 
lapriyè m ap kontinye fè pou ou.” 
 
Anprent dijital se te yon mwayen pou dekouraje moun yo patisipe nan Pwogram Koupon pou Achte 
Manje akòz move konpreyansyon, tankou patisipasyon yo sipoze nan zak kriminèl. Epitou, anprent dijital 
kapab se yon anpèchman pou jwenn travay ak swen pou timoun, paske paran yo ka gen pou pran tan 
nan travay yo, epi pou yo jwenn plis pwoteksyon pou swen pou pitit yo pou yo ka satisfè egzijans lan. 
Anvan aksyon Gouvènè a, New York ak Arizona se te sèl de (2) eta nan peyi a ki te enpoze egzijans sa a.  
 
Eliminasyon anpèchman pou moun antre nan pwogram koupon pou achte manje – tankou rediksyon 
itilizasyon anprent dijital – kapab gen yon efè ekonomik pozitif sou New York. Dapre yon etid Depatman 
Agrikilti Etazini te fè nan ane 2010, $5 nan nouvo avantaj koupon pou achte manje kapab kreye $9 nan 
depans total kominote a, epitou valè avantaj koupon pou achte sou chak dola anplis kreye 17 a 47 
santim nouvo depans pou manje. Avèk plis aksè nan koupon pou achte manje, eliminasyon egzijans pou 
fè anprent dijital la pral nan avantaj fanmi yo ak eta a ak ekonomi lokal yo. 
 
Nan mwa avril, Biwo pou Asistans Pwovizwa ak pou Andikap (Office of Temporary and Disability 
Assistance - OTDA) te mete anplas yon nouvo sistèm nan eta a pou detèmine moun kalifikasyon pou 
koupon pou achte manje ki itilize enfòmasyon moun ki aplike yo pou pèmèt travayè sosyal yo rezoud 
diferans yo epitou pou anpeche moun yo double patisipasyon yo. Nouvo sistèm sa a respekte egzijans 
federal pou anpeche moun double avantaj koupon pou achte manje yo, epitou pwogram sanblab yo te 
jwenn kredi poutèt yo koute mwens lajan pase anprent dijital la, epi pètèt poutèt yo pi efikas nan 
detekte moun ki double patisipasyon yo. 
 
Sou enstwiksyon Gouvènè a, OTDA te pwopoze règleman ki ta elimine anprent dijital la pou moun 
resevwa avantaj koupon pou achte manje. Yo fè depo règleman ki pwopoze yo jodi a, epi règleman sa yo 
ap disponib pou peryòd 45 jou pou piblik la bay kòmantè yo anvan yo finalize yo. Dapre règleman ki 
pwopoze yo, konte yo p ap bezwen anilasyon ankò pou yo jwenn egzanpsyon. Règleman ki pwopoze yo 
aplike pou tout eta a. 
 
Joan Parrott-Fonseca, Direktè AARP New York State, di konsa, “Pwopozisyon Gouvènè Cuomo pou 
elimine egzijans pou fè anprent dijital pou moun ki aplike pou Koupon pou Achte Manje pral amelyore 
fason pou jwenn èd manje ki trè nesesè pou Nouyòkè ki aje yo. Eliminasyon anpèchman sa a ap redui 
konsekans yo, elimine anpèchman pou antre nan pwogram nan, epitou pèmèt plis moun ki kalifye jwenn 
èd yo bezwen.” 
 
Anne Erickson, Prezidan ak Direktè Jeneral Empire Justice Center, yon sèvis legal ak òganizasyon sipò ki 
toupatou nan eta a, di konsa, “Nou fyè anpil pou kanpe avèk Gouvènè Cuomo, epi pou nou bat bravo 



Haitian Creole 

pou li paske li elimine anpèchman ki pa nesesè pou moun ki bezwen èd la yon fason dezespere. Rapò 
mwa desanm 2011 noun an, ‘Time to Leave Finger Prints Behind’ (Moman pou Kite Anprent Dijital Dèyè) 
te konstate anprent dijital la anpeche kay yo toutbon – tankou granmoun aje, moun ki gen andikap ak 
fanmi ki gen timoun – pou yo jwenn avantaj koupon pou achte manje ki finanse avèk lajan federal. Tout 
moun ki nan kay ki jwenn refi san rezon nan rapò nou an te gen pou tann anpil mwa anvan yo te jwenn 
èd yo te bezwen an. Nou kontan anpil poutèt Gouvènè Cuomo te mete yon pwen final nan règleman 
initil sa a ki te sèvi sèlman pou kenbe nan grangou moun ki pi frajil pami nou.” 
 
Linda Phelan Bopp, Direktè Egzekitif, Hunger Solutions New York, di konsa, “Gras ak kalite dirijan 
Gouvènè Cuomo, yon anpèchman enpòtan elimine jodi a nan Pwogram Koupon pou Achte Manje. 
Chanjman règleman sa a pral asire Nouyòkè ki nan plis nesesite yo p ap gen obligasyon ankò pou panse 
yo se kriminèl paske yo grangou. Nou bat bravo pou Gouvènè Cuomo poutèt li pèmèt anpil milye lòt 
moun ap mete manje sou tab yo.” 
 
Joel Berg, Direktè Egzekitif, New York City Coalition Against Hunger, di konsa, “Anprent dijital la anpeche 
fanmi ki grangou yo jwenn manje, li pèdi lajan federal, epitou li pa diminye fwod. Nou di Gouvènè 
Cuomo mèsi pou kalite dirijan ak kouraj li nan mete yon pwen final nan sa.” 
 
John Evers, Direktè Egzekitif Food Bank Association of New York State, di konsa, “Jodi a, Gouvènè 
Cuomo voye yon mesaj klè sou obligasyon moral nou pou anpeche grangou. Moun ki bezwen koupon 
pou achte manje pa fè krim, epi trete yo tankou kriminèl sèlman vle di nou pa ede moun ki nan grangou 
yo san rezon. Nou bat bravo pou Gouvènè Cuomo poutèt li elimine pratik anprent dijital la, epitou 
poutèt li mete yon pwen final nan anpèchman ki la depi lontan pou moun k ap resevwa koupon pou 
achte manje.” 
 
William Rapfogel, Direktè Egzekitif ak Direktè Jeneral, Met Council on Jewish Poverty, di konsa, “Aksyon 
Gouvènè Cuomo jodi a ap ede fanmi ak timoun New York ki nan plis nesesite epitou ki depannde koupon 
pou achte manje. Gras ak Gouvènè a, moun k ap resevwa koupon pou achte manje ap gen aksè pi fasil 
nan avantaj yo bezwen ak mezire pou reyalize sekirite alimantè ak nitrisyonèl. Nou salye Gouvènè a 
poutèt li ede nou asire Nouyòkè ki nan nesesite yo jwenn avantaj nan pwogram enpòtan sa a.”  
 
Nan yon deklarasyon, Konsèy Evèk Episkopal New York di konsa, “Nou bat bravo pou desizyon Gouvènè 
Cuomo pran pou mete yon pwen final nan egzijans pou fè anprent dijital nan pwogram koupon pou 
achte manje New York. Pèsòn nan eta nou an pa merite rete grangou, epitou moun ki kalifye pou jwenn 
asistans sa a pa merite pou yo trete kòm yon kriminèl. Olye nou kondane moun ki nan nesesite yo, nou 
ta dwe fè pwogram tankou asistans manje pi fasil pou jwenn pou moun ki nan nesesite yo. Nou kapab 
rezoud pwoblèm pou fwod ak abi nan fason ki pa kondane moun k ap chèche èd la. Anpil nan legliz nou 
yo patisipe nan bay manje pou Nouyòkè ki nan grangou, kidonk nou konnen byen kijan gen plis moun ki 
nan bezwen. Kòm moun ki gen lafwa, nou konnen tout moun, sitou moun ki pòv yo, merite pou nou 
trete yo avèk diyite.” 
 



Haitian Creole 

 
Ronald Soloway, Direktè Jeneral Government and External Relations of UJA-Federation of New York, di 
konsa, “UJA-Federation of New York dakò nèt pou yo pa ta egzije moun yo pou fè anprent dijital pou yo 
ka resevwa avantaj koupon pou achte manje. Nou kwè timoun, granmoun aje ak moun andikape ki nan 
grangou nan New York ap jwenn avantaj nan nouvo règleman sa a.” 

